
Môrcën Panewka 

 

Warzi zupkã, Môrcën, warzi 

Miészô w jedną, w drëgą stronã 

Kąsynk sëtégò ùskwarzi 

Cësnie do grôpa òbònã 

 

Miãskò òd dzys biti bùczczi 

Gòtowóné, szmórowóné 

Do tegò ze solą pùlczi 

A slédz w zósu mdze pòdóny 

 

Kùchë w bratnikù młodzowé 

Pôchną za mëliónã kasë 

W nich rozynë pòmôrloné 

Ju na stole żdżą frikasë 

 

Tu wãdzoné, tam sëszoné 

Kwasnym mlékã do pòpicô 

Karbònada, bùlwë skrobie 

Sprôwdzô kùch młodzowi spicą 

 

Jesz pół kilo mączi wsëpie 

Jajów wtłëcze duz a pôrã 

Przërëchtëje jak nôlepi 

Mdze wieczerzô dlô césôrza 

 

Ten zjé, pòłknie a òbliznie 

Tu zasurpnie, beknie głosno 

Cos pòpùscy kòl słabiznë 

I nażartégò wëniosą... 

